
Hotel Victoria –
parts or dal musical «Hotel Victoria»

Vico Torriani ch’è creschì si a San Murez-
zan è legenda dal schlagher, entertainer e
star da film. Milliuns aspectaturs da
televisiun – surtut en Germania ma era
en Svizra – beneventava el pli baud tar sias

emissiuns. Tranter auter tar sia show da
cuschinar «Hotel Victoria». E da quella
show sa tracta il musical «Hotel Victoria»
ch’è vegnì preschentà quest enviern a San
Murezzan ed a Cuira. L’istorgia gioga ils
onns 70 – en il temp dal pop e rock. Il
stil da chantar da Vico Torriani è ord moda.
El survegn ina davosa schanza da laschar
reviver sia show «Hotel Victoria». Ma
durant in’emprova capita ina sventira.
L’entir exercizi para da far naufragi.

